
FCB
Als Trainer het der Fischer müösse goh,
bim FCB goht's im Wicki au eso.
Jetzt suugt der Koller dört am leere Duume,
und in der Leitig bliebe die gliiche Pfluume.

Nerd
Ich ha Angscht dass mir, wenn mi emol nit acht,
so e Blindgänger mit Vortritt undere Chaare kracht
und de bevor er der Geischt ufgit undevüre lallt:
Ich bi im Recht und sicher nit de wo zahlt.

Künschtlichi Intelligenz
Künschtlichi Intelligenz wird gli dominiere
und mir alli chönne profitiere:
Wird die richtig in Chopf implantiert,
isch au der dümmschti Siech suber repariert.

Imperatoren 1
Was het öisi Gmeindsbehörde pafft?
Setzt e Bundesgrichtsurteil usser Chraft.
Mit soviel Macht usgschtattet wär's e grossi Freud,
wenn me öis als Negschts vu de Stüüre befreit.

Imperatoren 2
Mache Chräie Dreck und Lärm isch me parat,
mit sämtliche Mittel schritet me zur Tat.
Jetzt fot e Sammelaktion afo laufe,
zum im Thommen Tobias e Chräiekoschtüm chaufe.

Schonzit
Nur über tolli Lüüt und luschtigi Sache,
will i das Johr Schnitzelbänk mache.
Egal wär's breicht, ob Männer oder Wiiber,
verschont wird das Mol wege dem der Gmeindschriiber.

Finale, Chinderfasnacht, Fasnachtsfüür
nit verpennä!


